
 (
Mam…Beth yw Colostrwm? 
 
)

Colostrwm yw'r llaeth cyntaf bydd mam yn ei gynhyrchu yn ystod beichiogrwydd ac am y 3 diwrnod cyntaf ar ôl yr enedigaeth: dyma fwyd perffaith natur i fabi newydd!

Pam fod colostrwm mor bwysig? 

Mae bol babi newydd anedig yr un maint â marblen fawr ac mae angen symiau bach iawn o fwyd ar fabi yn ystod 3 diwrnod cyntaf ei fywyd/
Bywyd. Mae eich corff anhygoel yn gwybod bod swm bach o fwyd (5-10ml) yn unig sydd ei angen ar eich babi newydd ! Dychmygwch faint fyddai'r bol bach hwn yn cael ei ymestyn petai'n cael ei lenwi â 30-60 ml (1-2 owns) o laeth powdr yr ychydig droeon cyntaf i'ch babi gael ei fwydo/bwydo!
Bydd eich babi sy'n cael ei fwydo/bwydo ar eich bron yn derbyn llwy de neu ddwy o golostrwm gwerthfawr, yr holl ddaioni sydd ei angen arno/arni, wedi'i becynnu mewn swm perffaith.

Symiau bach o laeth wrth fwydo yn unig yn ystod yr ychydig ddyddiau cyntaf os gwelwch yn dda 

Meddyliwch am yr arennau bach newydd yna sydd prin wedi gorfod gweithio o'r blaen. Mae angen cyflwyniad graddol ac esmwyth arnynt i fywyd y tu allan i'r groth. Mae'r swm bach o golostrwm, sy'n cynyddu yn raddol o ddydd i ddydd, yn caniatáu arennau eich babi i addasu i'r newid hwn.

Colostrwm: bwyd hollol anhygoel: sy'n cael ei ddarparu gan mam!

[image: j0232158]Mae babi yn agored iawn i niwed yn ystod yr ychydig oriau a dyddiau cyntaf y tu allan i amgylchedd diogel eich croth. Mae colostrwm yn cynnwys imiwnoglobwlin neu “wrthgyrff” a ffactorau eraill amddiffynnol sy'n parhau i amddiffyn babi ar yr adeg hon. Nid oes unrhyw ffordd arall i'ch babi dderbyn y math hwn o amddiffyniad. Nid yw llaeth powdr yn cynnwys y ffactorau amddiffynnol hyn. Mae eich corff wedi bod yn paratoi'r bwyd anhygoel hwn ers canol eich beichiogrwydd, i baratoi ar gyfer ychydig ddyddiau cyntaf bywyd eich babi.

Popeth yn newid ar ddiwrnod 3-4
 
Mae colostrwm yn cynnwys llawer o brotein ac wedi'i wneud yn arbennig ar gyfer ychydig ddyddiau cyntaf y babi newydd anedig ar ôl ei (g)enedigaeth. Ar ddiwrnod 3-4 bydd y fam yn dechrau cynhyrchu llaeth ac o'r adeg honno bydd ei llaeth yn newid yn gyson i ddiwallu anghenion ei babi sy'n tyfu, mae hyn yn hollol wahanol i laeth powdr oherwydd nad yw hwnnw'n newid, wrth gwrs.

Pan fyddwch chi'n dechrau cynhyrchu llaeth oddeutu diwrnod 3-4 bydd eich bronnau'n teimlo llawer yn fwy llawn ond bydd hyn yn gwella cyn bo hir. Peidiwch â gwneud y camgymeriad o feddwl nad oes gennych chi ddigon o laeth i'ch babi. Cofiwch, yr hyn sy'n bwysig yw beth sydd ynddo, nid faint sydd yna ohono! Byddwch yn hyderus yn eich corff anhygoel, mae wedi cynhyrchu eich babi prydferth ac ni fydd yn eich gadael i lawr rŵan!

COLOSTRWM - Anrheg werthfawr cyntaf babi oddi wrth ei fam/mam
[bookmark: cysill]Wedi'i lapio yng nghariad mam!    

